
Annotatsiya: Ushbu maqolada iroda va uning inson hayotida tutgan o‘rni, 

kichik maktab yoshida psixoloik rivojlanish va irodaning o‘quvchilarda 
rivojlanishi hamda ta’limda irodaning tutgan o‘rni yoritib berilgan. 

Kalit so‘zlar: iroda, kichik maktab yoshi, o‘quvchi,  ta’lim, o‘zlashtirish, 
xulq-atvor, o‘qish, ehtiyoj, motiv, qiziqish, mayl, mehnat, boshlang‘ich sinf, shaxs, 
tarbiya, maqsad. 

Аннотация: В данной статье освещены воля и ее роль в жизни 
человека, психологическое развитие и развитие воли у учащихся младшего 
школьного возраста, а также роль воли в образовании. 

Abstract: This article highlights the will and its role in human life, the 
psychological development and development of the will in primary school 
students, as well as the role of the will in education. 

Key words: will, primary school age, student, education, skill, behavior, 
study, need, motive, interest, inclination, work, primary school, personality, 
upbringing, goal. 

 
Ma’lumki o‘quvchilar ta’lim jarayonida qiyinchiliklar vujudga keladi, 

chunki bilimlarni o‘zlashtirish uchun irodaviy zo‘r berishga to‘g‘ri keladi.  Bunday 
jarayon ayniqsa boshlang‘ich sinflarda anchagina murakkab kechadi. Bunda 
o‘qituvchining muhim vazifasi – o‘quvchilar faoliyatini, ichki anglanlangan 
motivlarini,  xulq-atvorini shunchaki boshqarish bilan cheklanmasdan, balki ular 
shahsini shakllantirishga, ularda maqsad qo‘ya olish, qiziqish uyg‘otish va 
idiallarni tarkib toptirishga yordam beradi.  

Umumta’lim jarayonida kichik maktab yoshidagi bolalarning irodaviy zo‘r 
berishlari ularning topshiriqlarni yechishga intilishlarida, o‘ziga  buyruq berishida, 
o‘zini  qo‘lga olishida o‘z ifodasini topadi.  

Maqsadga erishish yo‘lida uchraydigan qarama-qarshiliklarni bartaraf qilish 
jarayonida zo‘r berish bilan uyg‘unlashgan, muayyan maqsadga yo‘naltirilgan 
ongli harakatlar irodaviy harakatlar deyiladi. Maktabga borish oldidan bola, 
qoidaga ko‘ra, o‘z hayotining eng muhim davriga, ya’ni maktab tomonidan 
qo‘yiladigan  turli-tuman talablarni  bajarishga, boshqacha qilib aytganda, ta’lim 
olishga ham  jismoniy, ham psixologik jihatdan tayyor bo‘ladi.  Bunda bola ta’lim-
tarbiya jarayonidagi turli xil talablarga amal qilish yuzasidan ma’lum bir qarorga 

kelishi, uni amalga oshirish jarayonida  qiyinchiliklarni yengish bilan ro‘yobga 
chiqadi.  Bola maktabga kirishi bilan uning butun hayot tartibi, ijtimoiy holati, 
jamoadagi, oiladagi ahvoli keskin o‘zgarib ketadi. Maktabga kirgan davridan 
boshlab uning asosiy faoliyati o‘qish, bilim orttirish vazifasidan iborat bo‘lib 
qoladi. 

 O‘qish – boladan ma’lum uyushqoqlikni, intizomlilikni, anchagina irodaviy 
zo‘r berishlikni  talab qiladigan jiddiy mehnatdir. Turli ehtiyojlar tufayli vujudga 
keladigan, maqsadga yo‘nalganlik hususiyatini kasb etadigan bolaning faolligi 
o‘zining tuzilishi, shakli, rang-barang bo‘lgan harakatlar bilan ta’lim muassasasi 
talabalriga mos (maqsadga muvofiq) kelmaganligi sababli qayta quradi, 
takomillashtiradi, ta’lim olishga bo‘ysundiriladi.  

Ehtiyoj, motiv, qiziqish, anglashilmagan, anglashilgan mayllar negizidan 
kelib chiqadigan barcha ko‘rinishdagi harakatlar o‘zlarining yuzaga kelishiga 
binoan ixtiyorsiz harakatlar anglangan yoki yetarli darajada anglanmagan istak, 
xohish, tilak, mayl va shu kabilarning ichki turtki ta’sirida paydo bo‘lishi natijasida 
ro‘yobga chiqariladi. Mazkur istak va uning boshqa shakllari impulsiv xususiyatga 
ega bo‘lib, inson tomonidan anglanmaganligi uchun ma’lum ob’yektga qaratish 
yuzasidan rejalashtirilmagan, hatto ko‘zda tutilmagan bo‘ladi. Shuning uchun, 
kichik maktab yoshidagi o‘quvchi xarakteri o‘zining ayrim xususiyatlari bilan farq 
qiladi.  

Dastavval ular harakterining impulsivligi (beixtiyorligini), ularning 
o‘ylamasdan va barcha holatlarni hisobga olmay, bevosita impulslar, mayllar va 
tasodifiy sabablar ta’siri ostida darxol harakat qilishga moyilliklarni ko‘rsatib  
o‘tamiz. Bu hodisaning sababi bolaning yoshi bilan bog‘liq hatti-harakatlarni iroda 
orqali boshqarishning sustligi va aktiv tashqi vaziyatga bo‘lgan ehtiyojdir. Ammo, 
bolaning irodasi faqat  tashqi hatti-harakatlarda namoyon bo‘lib qolmasdan, balki 
ortiqcha, noto‘g‘ri harakatlarni qilmasligida ham yaqqol ko‘zga tashlanadi. 
Irodaviy sifatlarning shakllanmaganligi kichik maktab yoshining o‘ziga xos 
hususiyati hisoblanadi.  

Kichik maktab yoshidagi o‘quvchi (hususan 7-10 yoshli bolalar) o‘z oldiga 
qo‘ygan maqsadini uzoq muddat davomida ko‘zlab borishini, keyinchalik va 
to‘siqlarni qatiyatlik bilan engishni hali bilmaydi. Kichik maktab yoshidagi 
o‘quvchi muvaffaqqiyatsizlikka uchragan paytda o‘z kuchiga va imkoniyatlariga 
bo‘lgan ishonchni yo‘qotib qo‘yishi mumkin. Kichik maktab yoshidagi o‘quvchilar 
harakaterida ko‘p uchraydigan kamchiliklar, ya’ni ularning injiqligi va qaysarligi 
oila tarbiyasidagi nuqsonlar oqibatidir.  Bunday bola o‘zining barcha talab va 
hohishlari qondirilishiga odatlanib qolgan bo‘ladi.  

Boladagi injiqlik va qaysarlik uni ta’lim muasassasi tomonidan  o‘z oldiga 
qo‘yilgan qat’iy talablarga,  “O‘zi hohlagan ishi” ni emas, balki “kerakli ish” ni 
bajarish zarurligiga qarshi qaratilgan o‘ziga hos norozilik shakllaridir. Bolalarning 
ta’lim davridagi barcha harakterlari to‘la anglanmagan yoki  etarli anglangan 
darajada ekanligidan qat’iy nazar ular ob’ektiv jihatdan psixikasining boshqa 
shakllari bilan izchil bog‘lanishdan iboratdir. Ya’ni, bolaning irodaviy harakateri 

har tomonlama ditermenizmga, binobarin sababiy bog‘lanish qonuniga bevosita 
bo‘ysunadi.  

Bolaning irodasi ijtimoiy hayotiy va ta’lim-tarbiya sharoitida turli axborotlar 
natijasi sifatida yuzaga kelgan motivlarning hususiyati va maqsad bilan 
uyg‘unlashgandir. Iroda bolaning o‘z hatti harakatlarini (xulq-atvorini) o‘zi 
boshqarishni, u yoki bu hususiyatli intilish va istaklarni tormozlashni talab qiladi.  
Binobarin, u anglangan turlicha harakterlar tizimi mujassam bo‘lishni nazarda 
tutadi. Irodaviy faoliyat, mohiyat shunda ko‘zga tashlanadiki, bunda bola o‘zini 
boshqaradi, o‘zini qo‘lga oladi, o‘zining hususiy ihtiyorsiz ipmulsiv tomonlarini 
nazorat etadi, hatto zarurat tug‘ilsa u holda ularni tomoman yo‘qotadi ham. Iroda 
paydo bo‘lishining bosh omili inson tomonidan  faoliyatining turli tarkiblarining 
irodaviy harakterlarini tizimli tarzda tadbiq etilishi, bunday ish – harakatlarda ong 
bilan mujassamlashuvchi shaxsning faolligidir.  

Ma’lumki, o‘zlashtirishning  samaradorligi o‘quvchilarning irodaviy zo‘r 
berishi, anglashilgan o‘quv motiviga bevosita bog‘liq. Madomiki, shunday ekan 
ularni qiyinchiliklarni yengishga o‘rgatish, ayrim paytda duch keladigan 
muvaffaqqiyatsizliklar olidida dovdirab qolmasdan, balki  ularni o‘zini-o‘zi idora 
qilishga o‘rgatish ayni muddaodir. Buning uchun ularda qiyinchiliklarni yenga 
olish o‘quvini, o‘zini-o‘zi qo‘lga olish fazilatini shakllantirish maqsadga muvofiq. 

Yuqoridagi mulohazalardan kelib chiqib, kichik maktab yoshidagi bolalar 
uchun ta’lim-tarbiyani tashkil etishda ularning irodaviy sifatlarini o‘stirishga 
alohida e’tibor berilishi lozim. Buning uchun quyidagi ish – amallarini 
rejalashtirish maqsadga muvofiq: 

-aniq va ijtimoiy jihatdan ahamiyatli maqsadlarni ko‘zlashga o‘rgatish; 
-burch va ma’suliyat hissini shakllantirish;  
-maqsadga intilish va istakni ro‘yobga chiqarish mashg‘ulotlarini o‘tkazish; 
-o‘z kuchiga ishonch tuyg‘usini tarkib toptirish uchun maxsus psixotreninglar 
(ichki va tashqi to‘siqlarni yengishni mashq qilish, turli vaziyatlarda ya’ni 
irodaviylik talab qiladigan mashqlarni qo‘llash; 
-o‘z faoliyati maxsuliga va xulq-atvoriga baho berish bilan shug‘ulantirish;  
-kun tartibi bo‘yicha barcha xarakatlarni amalga oshirish.  

Xulosa o‘rnida shuni aytish mumkinki, ta’lim o‘quvchilarning asosiy 
faoliyati ekan ta’limni sifatli bo‘lishiga e’tibor berish va o‘quvchilarning yosh 
xususiyatlariga xos ravishda psixologik rivojlanishini tashkil qilish hozirgi 
kun talabi bo‘lib qolaveradi. 

